
COMENTARTIOS

LA VAL DE XISTAU. ECONOMIA

paix qu'esto d’economia no le va giieire a la Val de Xistau. Perque
t’alguns, economia ye no més riqueza. Y la Val de Xistau ye mds pobra
que rica. Pero si miraz como economifa t6 lo que se y fa y se cria en
cada puesto, alavez, tiengo que decizos que Xistau tiene tamién la suya.

Lo que se y fa en Benasque, lo que se cria en Bielsa, u lo que yay
en cualquier atro puesto del Pirineo de Huesca, ye igual en Xistau. Con
la diferencia, ixo si, de que en Xistau, per estare mas chicorrdn, tiene
menos de té. Al estare es atros valles mas grans la economia ye mejore;
tienen mas pesetas y s’han puisto abrire antes al turismo y a las atras
cosas del nuestro tiempo.

A Bielsa le dan fama el Valle de Pineta y el tinel ta Francia. En
Benasque, que ye mucho mdés gran que Xistau, son es picos mds altos
del Pirineo; yay mas lugds, mas chen; mds riqueza. Ahora con l'astacién
d’invierno de Cerler luego tendrd fama internacional.

La Val de Xistau, limitando con Benasque al E., con Bielsa al O.,
con Francia al N. y con Seira y Yali de Foradada al S., ye’scondido
de tét en el Pirineo Central. Be de tenére uns 22 km. de largo per
uns 20 de ancho. Pero yay puestos que ye mas estrecho. Y per atros,
algo mas ancho.

Puyando de L’Ainsa, yay 39 km. hasta Plan, el centro, y la capital
del valle desde el tiempo des Reyes Catdlicos.

Cuan s’allega a Salinas y se deixa la carretera de Bielsa a la izquierda
yay un indicadé’que diz: A Plan 12 km. En cuanto se pasa Salinas y
se deixa el Cinca, empieza el terreno de Xistau. Y, desde asti, hasta
Francia. En Xistau, son es picos mas altos del Pirineo espafiol dispués
del Aneto: Lardana (3.375 m.) que ye al canto de Viadés y tiene debaixo
un lit granizo que se diz el lit de Lardana. Tocando Lardana, ta la man
de San Juan, son: Lardaneta (3.332 m.), Las Espadas (3.311 m.) y es
Millars (2.433 m.) y El Sein (con 3.053 m.). Mas t’al canto de Benasque

son es lagos des Millars y el del Sein. Al primé le dan 18 Has. de gran
y al Sein, poco menos. Si te chiras ta la izquierda, tiens la montafia de
Chistén, con el Cinqueta que baixa per dos puestos: El de la man drecha,
de Lardana, per Viadds; el del ldu izquierdo del Puerto de la Pez, per
Culfreda, Tabernés y El Forcallo. En Chistén tienen mas montaha que
en es atros lugds, pero ye més feriosa y esnuda de bosque que las des
atros municipios del valle. Pero ye la mds apropiada t’al turismo, per-
que tiene el rio. En Chistén, son es picos de Bachimala (3.196 m.), Punta
de Ixabre (3.148 m.), Suelsa (2.973 m.), Monté (2.460 m.), Puerto de
Plan, Puerto de La Pez, Culfreda (3.035 m.) y atros. En Chistén son
tamién las minas de Viciele. En Viciele yay galena, de plomo y d’ixa’tra
que sacan la plata. Me farfa gozo conoixere alguna persona que podese
y querrese fére algo per estas minas. Me pafx que l'on valdrfa la pena.
Y serfa una giiena manera d’aumentare la riqueza de Chistén, que, con
ixo, s’explotaria mejore la economia del lugare. No son explotadas per-
que no yay carretera hasta Viciele. Y no ye giieire lejos, la pista que
pasa tal campamento de la Virgen Blanca des Plans. Sélo con 6 km. de
pista que fesen desde La Sargueta, ya teneban la carretera feta. Chistén
tiene buena ribera y tiene bordas en Lisier, Viciele, Viadds, Salvaore,
La Poma, Igiierra, El Forcallo, Chiradiello, etc. Cal marchare toz es
dias ta cudiare el bistiare. Tienen unas 400 vacas de cria, sin contare
las bacivas y es bediellos quen be d’habére atros tantos. Yabrd unas
2.000 giiellas. D’antes en yeba unas 10.000, pero las han vendidas cuasi
todas. ‘ '

San Juan tiene a més de la montana, La Selva, que ye un bosque
de pin negro y abez. Ye propiedad des vecinos de San Juan, que cortan
sin compasioén y, a veces, t’el escruixinan tét, como van fére l'atro afio
per alto per Lasimierre. Tiene 300 vacas de cria y unas 2.500 giiellas.
Poco mis u menos como en Chistén. San Juan tiene debaixo del pico
de Rechanzar, las minas del Cobol (cobalto). Fa tiempos que no y tro-
ballan, pero yay cobalto ta podelas explotare. Y, lo mismo que las de
Viciele, las han deixadas estare, perque no tienen carretera ta diye y,
si la y fesen, bien pueda sé que de mineral, en yabese prou, como t’as-
plotalas. El monte de San Juan tiene giiens campos, pero no se saben
entendére ta fére camins, que farfan mds ficil el trobajo. En San Juan
ye. Iberduero que s’aprovecha del agua des lagos del Sein y des Millars,
ta la central hidroeléctrica de Lafortunada. ,

.Plan, la capital de Xistau, al canto del Cinqueta, ye el lugar que
menos montaiia tiene des tres qu’hen dicho. Pero ye la mejore de todas,

porque ye mds baixa, mas abrigada y mds recogida que las atras, y ye
tamién la mds rica en bosque. No tiene rio, pero yay muchos barrancos,
con agua en abundancia y muy giliena. Y un ibén, el de La Vasa de la
Mora, con una ribera alredé de pastos finos, que mantiene, casi en un
mes, a toda la vaqueria de Plan. Detrds de Ibdn, el pico de Cotiella, de
casi 3.000 m. Y devidn la Pefia Mediodia, y la de las Once, de mis de
2400 m. Ye un ib6n cerrdu, y, ta fére pasare la dula de verano, yay
qu’acompanalas, un de cada casa per lo menos, perque ye a sabé qu’es-
trecho el camin de la montafia ta Ibén. En la ribera de Plan, ye el embalse
de Plandesctn, que recoge toda ’agua del Cinqueta y des barrancos del
Valle, como el de Lasimierre, Lisé, Ibén, Fueba, Canals de Larriba, del
Agua Giiena, Estigiiés, el Sein, Foricén, y muchos mads.

La presa de Plandesctin be de tenére una capacidd de uns 1.500.000 m?.
de cabida. La aprovecha Iberduero ta energfa eléctrica.

Plan tiene una riqueza en bosque que ya’mpieza astare d’importan-
cia. Alredé del millén de pesetas al afio be de sacare el Ayuntamiento
de Plan de la madera que se y corta, de pins y abez. En la montafia
pasan las vacas de Plan es meses de junio, julio, agosto, septiembre, oc-
tubre y noviembre. Se replegan ta casa el dia de la vrispa de Todos
Santos. En yay unas 280 de cria y 350 mds entre el bacivo y es bediellos.
Plan be de tenére 2.000 giiellas de crfa y bacivo en chunto.

La montafia de Saravillo ye alta y tiene pastos ta unas 150 vacas
y 1.000 giiellas.

En La Comuna (Serveto, Sefies y d’antes Sin), tienen el monte algo
mds baixo qu’el de Saravillo. Pero la de Serveto puya a achuntarse con
la de Chistén, per La Cruz de Guardia (2.126 m.). Entre Sin y Serveto
s’achuntan unas 150 vacas y per alredé de las 1.000 giiellas.

Digo no mds la ganaderia, perque ye la primera riqueza del Valle.
Lo demds, aunque sia d’'mportancia, non tiene tanta, perque u no s’es-
plota conforme, u ye albandondu per desiria u perque no l'on vale
giieire la pena.

De toda la ganaderia qu'hen dito, se cria sola con es pastos que se
y replegan en es praus del Valle. Si se fese una cooperativa lechera,
como yay per atros puestos, en Xistau se pueden mantenére 1.200 vacas
lecheras.

Una fuen de riqueza que tampd ye mica s’plotada ye el turismo. Te-
nendo, como tiene, las mismas cosas que Benasque, Bielsa, Sallent, Or-
desa y toz es atros puestos ye una pena que no y tiengan hotels, perque
tiene ta t6; podria tenére turismo de verano y d’invierno, que ta tét
yay materia.

T’al verano, tiene rios barrancos, lagos, picos altizos, praus, casca-
das, yermos, bosques, circos, conchestas, y clima fresco. T’al invierno,
nieu a montdns, chel, lits, puestos ta podére s’quiare tan giiens como
son en Cerler u en el Formigal. Se podria fére pistas d’esqui en la mon-
taia de Chistén. Si metesen la pista d’esqui, desde La Cruz de Guardia
per Viciele, serfa mucho mds larga que las de Cerler. Es que I'antienden,
ixo dicen. S’en y podria fére un atra pista, mas chicota, per la montafia
de Plan, desde Puigalfar hasta La Cruz. No seria tan gran como las
atras, pero si desde Puigalfar (Puyalfar se diz en Xistavino) fesen la
carretera ta La Vasa de la Mora, per devin de La Pefia de Mediodia,
no yabria en toda Espafia una vista tan maja como ixa. Y, que conste,
que no ye fére dengin aparato. Si no que y viengan a vielo.

Todas estas obras, si no ye que y vienga el Minisiterio de Infor-
macién y Turismo, n'ol fard denglin perque ye de mucha envergadura,
y, aqui, no yay capitals ta cosas de tanta categorfa.

Si sabese que desde estas linias se diban anterare es que pueden fére
algo, ya les n’habri dito. Y el faré muy a gusto si ye menistére.

Y tos torno a repeti, que no ye perque la Val de Xistau no 'on
valga la pena.

Al canto del rio y des barrancos yay giiertas, no ta icire en explo-
tacién gran, pero si t'al gasto de cada familia. La patata se y cria bien.
Pero no se’n sembra mdas que t’al gasto, perque no la pagan la menistére.
La que sobra, I'en dan al bistidre.

Nieves-Lucfa DUESO LASCORZ




